
	 1. ՀՀ ֆինանսների նախարարություն
	10.04.2026թ.

	
	01/29/9562-2026

	Ի պատասխան Ձեր կողմից ս.թ. մարտի 12-ին ներկայացված թիվ ԴԽ//9174-2026՝ ««Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության կանոնադրական կապիտալը նվազեցնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ գրության՝ հայտնում ենք հետևյալը.
Նախագծով առաջարկվում է թույլատրել «Ձեռնարկատեր+Պետություն հակաճգնաժամային ներդրումների կառավարիչ» ՓԲԸ-ի (այսուհետ՝ Ընկերություն) բաժնետոմսերի անվանական արժեքի փոքրացման միջոցով Ընկերության կանոնադրական կապիտալի նվազեցումը 58,238,000 ՀՀ դրամի չափով՝ սահմանելով 20,462,000 ՀՀ դրամ:
«Բաժնետիրական ընկերությունների մասին» օրենքի (այսուհետ՝ Օրենք) 43-րդ հոդվածի 3-րդ մասի համաձայն՝ «Ընկերության զուտ ակտիվների արժեքը գնահատվում է հաշվապահական հաշվեկշռի կամ աուդիտորական վերստուգման տվյալներով` օրենքով և այլ իրավական ակտերով սահմանված կարգով»: Հաշվի առնելով նշվածը՝ խնդրում ենք տրամադրել 2020-2024թթ.-ի, առկայության դեպքում՝ նաև 2025թ.-ի՝ հաշվապահական հաշվառումը կարգավորող օրենսդրության համաձայն պատրաստված տարեկան ֆինանսական հաշվետվությունները (ֆինանսական վիճակի մասին հաշվետվությունը, ֆինանսական արդյունքների մասին հաշվետվությունը, սեփական կապիտալում փոփոխությունների մասին հաշվետվությունը, դրամական հոսքերի մասին հաշվետվությունը և ֆինանսական հաշվետվություններին կից ծանոթագրությունները), աուդիտորական եզրակացությունները՝ Ընկերության ֆինանսական առողջության վերլուծության և գնահատման նպատակով:
Օրենքի նույն հոդվածի համաձայն՝ «Եթե երկրորդ և յուրաքանչյուր հաջորդ ֆինանսական տարվա ավարտից հետո պարզվում է, որ Ընկերության զուտ ակտիվների արժեքը կազմում է բացասական մեծություն կամ օրենքով կամ այլ իրավական ակտերով կանոնադրական կապիտալի նվազագույն չափ սահմանված լինելու դեպքում Ընկերության զուտ ակտիվների արժեքը պակաս է սահմանված չափից, ապա Ընկերության գործադիր մարմինը պարտավոր է խորհրդին ներկայացնել արտահերթ ժողովի գումարման պահանջ: Նման դեպքերում արտահերթ ժողովում որոշում է կայացվում Ընկերության լուծարման կամ դրա գործունեությունը շարունակելու մասին:...»: Ելնելով վերոնշյալից՝ խնդրում ենք տրամադրել տեղեկություններ օրենքով կամ այլ իրավական ակտերով Ընկերության համար կանոնադրական կապիտալի նվազագույն չափ սահմանված լինելու կամ չլինելու վերաբերյալ: Ընկերության համար կանոնադրական կապիտալի նվազագույն չափ սահմանված լինելու դեպքում անհրաժեշտ է ներկայացնել նաև վերջինիս չափը և համապատասխանությունը Օրենքի դրույթներին:

Նախագծի հիմնավորմամբ նշվում է, որ Ընկերության կանոնադրական կապիտալը 31.12.2024թ.-ի դրությամբ կազմում է 78,700 հազար ՀՀ դրամ, զուտ ակտիվները՝ 20,503 հազար ՀՀ դրամ, ուստի առաջարկվում է Ընկերության կանոնադրական կապիտալը բաժնետոմսերի անվանական արժեքի փոքրացման միջոցով նվազեցնել՝ սահմանելով 20,462 հազար ՀՀ դրամ՝ զուտ ակտիվների և կանոնադրական կապիտալի դրական տարբերությունը՝ 41 հազար ՀՀ դրամը, ուղղելով Ընկերության պահուստային հիմնադրամ: Համաձայն Օրենքի 43-րդ հոդվածի 1-ին մասի՝ «Ընկերությունում ստեղծվում է պահուստային հիմնադրամ` կանոնադրությամբ սահմանված չափով, բայց ոչ պակաս կանոնադրական կապիտալի 15 տոկոսից:...»: Անհրաժեշտ է ներկայացնել, թե մինչ այժմ որքան է կազմում պահուստային հիմնադրամի մեծությունը և արդյոք Նախագծի հիմնավորմամբ նշված 41 հազար ՀՀ դրամ գումարը պահուստային հիմնադրամ ուղղելը ապահովելու է Օրենքով սահմանված դրույթի պահանջը:

Միաժամանակ, անհրաժեշտ է առաջնորդվել ՀՀ կառավարության 14.11.2025թ. N 1617-Ն որոշման դրույթներով, մասնավորապես՝ որոշմամբ հաստատված ՀՀ պետական և մինորիտար մասնակցությամբ ընկերությունների սեփականության քաղաքականության 7-րդ կետով սահմանված նպատակներին Ընկերության գործունեության համապատասխանության տեսանկյունից, և ներկայացնել տեղեկատվություն վերջինիս մասով:
	
Ընդունվել է 
ՀՀ ՏԿԵՆ 18.04.2026թ. թիվ ԴԽ//15334-2026 գրությամբ ՀՀ ֆինանսների նախարարությանն է տրամադրվել լրացուցիչ հիմնավորումներ և անհրաժեշտ փաստաթղթեր։
Միաժամանակ հաշվի առնելով ՀՀ ֆինանսների նախարարության առաջարկությունները՝ Նախագիծը և հիմնավորումը լրամշակվել են։



























«Ներդրումային ֆոնդերի մասին» ՀՀ օրենքով կամ այլ իրավական ակտերով ոչ հրապարակային ֆոնդի կառավարում իրականացնող անձանց համար կանոնադրական կապիտալի նվազագույն չափ սահմանված չէ։



Նախագիծը և հիմնավորումը լրամշակվել են։ Նախատեսվում է «Ձեռնարկատեր+Պետություն հակաճգնաժամային ներդրումների կառավարիչ» ՓԲԸ-ի մեկ բաժնետոմսի անվանական արժեքը սահմանել 240 ՀՀ դրամ, որի արդյունքում նվազեցված կանոնադրական կապիտալը կկազմի 18,888,000 ՀՀ դրամ, իսկ զուտ ակտիվների և կանոնադրական կապիտալի դրական տարբերությունը՝ 1,615,000 ՀՀ դրամ, կուղղվի Ընկերության պահուստային հիմնադրամ: 
Կանոնադրական կապիտալի առնվազն 15 տոկոսի չափով պահուստային հիմնադրամի պահանջի ապահովման նպատակով Ընկերության 2025 թվականի տարեկան գործունեությունից առաջացած շահույթից կիրականացվի համապատասխան հատկացում Ընկերության պահուստային հիմնադրամ։

ՀՀ կառավարության 14.11.2025թ. N 1617-Ն որոշմամբ հաստատված ՀՀ պետական և մինորիտար մասնակցությամբ ընկերությունների սեփականության քաղաքականության (այսուհետ՝ Քաղաքականություն) 2-րդ կետի համաձայն Քաղաքականությունը չի տարածվում ֆինանսական կազմակերպությունների, այդ թվում՝ բանկերի և ապահովագրական ընկերությունների վրա, որոնց բաժնետոմսերի 50 և ավելի տոկոսը պատկանում է Հայաստանի Հանրապետությանը կամ Հայաստանի Հանրապետության համայնքներին, և/կամ որոնց գործունեությունը կարգավորվում է առանձին օրենքներով։ 
ՀՀ կենտրոնական բանկի խորհրդի 2026 թվականի մարտի 10-ի թիվ 54 Ա որոշմամբ «Ձեռնարկատեր+Պետություն հակաճգնաժամային ներդրումների կառավարիչ» ՓԲԸ-ին տրամադրվել է ոչ հրապարակային ֆոնդի կառավարման թույլտվություն (հետևաբար՝ հանդիսանում է ֆինանսական կազմակերպություն), Ընկերության բաժնետոմսերի 100%-ը պատկանում է պետությանը, իսկ Ընկերության գործունեությունն էլ կարգավորվում է «Ներդրումային ֆոնդերի մասին» ՀՀ օրենքով։

	2. ՀՀ էկոնոմիկայի նախարարություն
	20.03.2026թ.

	
	01/6586-2026

	Ի պատասխան Ձեր՝ 2026 թվականի մարտի 12-ի N ԴԽ//9174-2026 գրության՝ հայտնում ենք, որ «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության կանոնադրական կապիտալը նվազեցնելու մասին» ՀՀ կառավարության որոշման նախագծի վերաբերյալ՝ Էկոնոմիկայի նախարարությունն իր իրավասությունների շրջանակում առաջարկություններ և դիտողություններ չունի։
	
Ընդունվել է ի գիտություն

	3. ՀՀ արդարադատության նախարարություն
	18.03.2026թ.

	
	/25.9/13319-2026

	Ի պատասխան 2026 թվականի մարտի 12-ի Ձեր՝ թիվ ԴԽ//9174-2026 գրության՝ տեղեկացնում եմ, որ «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության կանոնադրական կապիտալը նվազեցնելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան։
	

Ընդունվել է ի գիտություն

	4. ՀՀ պետական եկամուտների կոմիտե
	20.03.2026թ.

	
	01/3-4/17441-2026

	Հայաստանի Հանրապետության պետական եկամուտների կոմիտեն քննարկել է «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության կանոնադրական կապիտալը նվազեցնելու մասին» կառավարության որոշման նախագիծը, որի վերաբերյալ հայտնում ենք, որ առաջարկություններ չկան:
	
Ընդունվել է ի գիտություն



